SARS le NPA: Puo ya bophatlalatsi ba ditaba e mabapi
le ho beha ka pele twantsho ya ditlolo tsa molao tsa
lekgetho

Tshwane 14 Motsheanong 2021 — Khomeshenara ya Ditshebeletso tsa Lekgetho tsa Afrika Borwa
(SARS) — Mong. Edward Kieswetter, mmoho le Molaodi wa Naha wa Botjhotjhisi ba Setjhaba (NDPP),
Advocate Shamila Batohi, ba dumellane ho ntlafatsa tshebedisano ya bona ya ho tobana le
diphephetso tse matla tsa ditlolo tsa molao tsa lekgetho le ho se ikobele lekgetho, tse hoholang
motheo wa pokello ya lekgetho le botshepehi ba mokgwatshebetso wa lekgetho.

Le ha tshebedisano ena e akaretsa dintlha tse mmalwa, tsepamo ena hanghang e tla ba hodima ho
ikobele tefo ya lekgetho ka beng ba mesebetsi, ba hulang lekgetho la Lefa ha o ntse o Sebetsa (PAYE),
mme ba se le fetisetse ho SARS, mme ba hlolehe ho faela dikgutliso tsa bona ha ho hlokeha hore ba
etse jwalo, mmoho le diketsahalo tse ding tsa kakaretso tsa manyofonyofo.

NDPP le Khomeshenara ba boletse hore ba kgathatsehile haholo ke diketso tsa manyofonyofo le
tlwaelo ya ho ikeketsa feela tse tlalehwang letsatsi le letsatsi. Ka lebaka la sena, ditabatabelo tsa
Maafrikaborwa ohle, di senngwa ke boitshwaro bona bo hlephileng le bonokwane ka ba bang ba
makala a praevete le a setjhaba.

Ba ananetse hore le ha NPA le SARS ba na le dithomo tse fapaneng, ka bobedi ba na le sepheo se
tshwanang. Ba hlahitse ntlha ya hore batho ba bangata ba nyoretswe ho bona ba entseng diketso tsa
manyofonyofo ba jara boikarabelo ba diketso tsena. Sena se lokela ho iponahatsa ka tlwaelo e ntjha
ya ho tobana le ho se ikobele tefo ya lekgetho ka balefalekgetho, empa ba bone sena e le boitlamo ba
bona ba molao.

Ho toboketsa tshebedisano ena, Karolo ya Diphuputso tsa Ditlolo tsa Molao e ka hara SARS e tla fana
ka mehlodi ho sebetsa mmoho le mehlodi ya NPA le Diyuniti tse Ikgethang tsa Lekgetho hore mmoho
ba hlophise dinyewe tse matla tse tla lokela ho tjhotjhiswa. Sena se tla etswa ka tsela e hlophisitsweng
ho phatlalla le naha. Tshebetso ena ya kopanelo e tla gala pele ka ho tsepamisa maikutlo hodima beng
ba mesebetsi ba sa ikobeleng tefo ya lekgetho.

Karolo ya Diphuputso tsa Ditlolo tsa Molao e ka hara SARS e se e nehile NPA beng ba mesebetsi ba
fetang 30, mme e ntse e sebetsa ka thata ho qolla le ho beha ka pele dinyewe tse ding. Baetapele ba
SARS ba lebatowa ba bafuputsi ba bonokwane le balaodi ba lebatowa ba NPA ba di-STU ba tla ngodisa
dinyewe tsena ka matsatsi a itseng bakeng sa lebatowa ka leng.

Ho fumana lesedi le fetang mona, ka kopo ikopanye le SARSMedia@sars.gov.za kapa o letsetse Sipho
Ngwema, Sebui sa Naha sa NPA, mohaleng ona 081 253 8889.



